ORIENTACIONS PARA A INTERVENCION
EDUCATIVA CO ALUMNADO CON NEAE

ASOCIADAS A SINDROME DE DOWN E/OU

DISCAPACIDADE INTELECTUAL

Orientacidons para o profesorado incluidas dentro do Protocolo para a atencion
educativa do alumnado coa Sindrome de Down e/ou discapacidade intelectual da
Conselleria de Educacidon, Universidade e Formacién Profesional. Estas orientacions
tefien que ser seleccionadas e adaptadas a cada materia, de xeito que cada profesor e
profesora seleccione aquelas que mais se adapten & sua materia ou lles conceda
maior ou menor peso dependendo da sUa programacion e da sUa consideracion da

mellor maneira de desenvolvela.

A organizacion do centro na atencion educativa

A escolarizacién do alumno coa sindrome de Down e/ou discapacidade intelectual
debe rexerse polos principios de equidade e inclusion asegurando a igualdade de
oportunidades no acceso e permanencia no sistema educativo. Para iso, é preciso
desefiar un contexto educativo no que todo o alumnado poida estar presente,
participar e aprender, de maneira que permita incorporar os apoios e/ou adaptaciéns
que se precisen:

1. Buscarase a estabilidade do profesorado que interveiia con este alumnado, no
marco da normativa vixente, incentivando a eleccién da titoria con alumnado con

sindrome de Down en base a criterios pedagoxicos.



2. Potenciarase a figura do/a titor/a como profesional de referencia para o/a alumno/a
e para o intercambio de informacién e coordinacién coa familia e co resto do equipo

docente.

3. Promoverase o establecemento de colaboracidons con outros profesionais e

entidades que poidan achegar valor ao proceso educativo do alumno ou alumna.

4. Informarase ao profesorado, por parte da xefatura do Departamento de
Orientacidn, das conclusiéns da avaliacidon psicopedagdxica, sobre as necesidades do

alumnado nos diferentes ambitos e das propostas de intervencién educativa.

5. Implantaranse programas de asesoramento e orientacidén educativa e vocacional
axustados as necesidades de cada alumno/a, facilitando a informacidon axeitada sobre

recursos existentes e acompanando no proceso de toma de decisidns.

6. Facilitarase a incorporacion de estratexias de investigacion e innovacidon nas
practicas educativas, motivando o profesorado a participar en procesos de analise e
recollida de informacién para a toma de decisidns, estratexias metodoldxicas de
investigacion para a avaliacion do progreso e impacto de iniciativas e practicas
escolares, difusiéon de boas practicas a través de xornadas, grupos de traballo,

boletins...

7. Contribuirase a potenciar a sua autoestima, valorando a capacidade de progreso e

as metas acadadas.
8. Visibilizaranse boas practicas en relacion a inclusion.

9. Promoverase a participacién do alumno/a no grupo nas actividades que se realicen

fora da aula, contribuindo a evitar posibles situaciéns de illamento (nese labor é

relevante a actuacion do profesorado de garda e o persoal de administracion e servizos
ou outros membros da comunidade educativa, durante recreos, saidas extraescolares,

cambios de aula, comedor, transporte, ...)

10. Potenciarase a aprendizaxe da cidadania activa de xeito que o alumnado do centro
se forme 4 vez que incide no seu contorno cun labor de servizo 8 comunidade (como

por exemplo con proxectos de aprendizaxe e servizo).

11. Visibilizaranse situacions de éxito de persoas coa sindrome de Down e, en xeral,

con diversidade funcional.

Orientacions metodoloxicas e de aula

1. Transmitirase a informaciéon mediante frases curtas, de forma clara, con boa
pronuncia e asegurandonos de que nos esta prestando atencion. Verificarase sempre

que o/a alumno/a entendeu a informacion que se lle transmitiu.

2. As tarefas presentaranse secuenciando a informacion paso a paso, fragmentadas e

graduadas segundo a dificultade para unha mellor consolidacion da aprendizaxe.

3. E preciso adaptarse ao seu ritmo de traballo, deixandolle mais tempo, se fose
necesario, para acabar a actividade e, pouco a pouco, ir pedindolle maior velocidade

nas suas realizacions.

4. E recomendable proporcionarlle pautas de actuacién, estratexias, formas de actuar,

instruciéns concretas, en lugar de normas xerais de caracter abstracto.

5. Empregarase mais a axuda directa e demostracidns (por medio do modelado e a

imitacion) ca longas explicacions.



6. Adaptarase a duracidon das actividades a sUa capacidade de atencién. Polo xeral, é

mellor planificar moitas actividades curtas que poucas de longa duracién.

7. Evitaranse tarefas repetitivas que supoian a perda de interese e a posible aparicion

de condutas inapropiadas e que poidan ser interpretadas de forma errdnea.

8. Os contidos de aprendizaxe presentaranse mediante distintas modalidades
sensoriais, con imaxes, graficos, debuxos, pictogramas ou esquemas, cando sexa viable
e/ou necesario, e tendo en conta que a informacién interiorizana mellor empregando
varias vias de acceso: a través da vista, do oido, do tacto e mesmo manipulando

obxectos reais sempre que se poida.

9. Primarase a valoracion do esforzo mais ca o resultado do traballo realizado, para

mellorar a autoestima do alumno ou alumna e a sua motivacion.

10. E conveniente ter preparado con antelacién o material que se vai utilizar e contar
con material en abundancia, por se houbese que modificar as actividades que se tifian

previstas nun principio.

11. Convén que existan unhas normas claras sobre a utilizacion do material, e que
sexan intelixibles para todo o alumnado. COmpre organizar o material na aula de forma
gue se atope facilmente, que se poida acceder a el con comodidade e que se poida

gardar sen problema.

12. Favorecerase o autocontrol e a responsabilidade esixindolle o cumprimento das

normas acordadas para a aula e o centro.

13. Facilitarase a adaptacidon ao cambio de actividade establecendo os apoios precisos

en funcidn das suas necesidades.



14. E preciso adaptarse mais ao nivel de comprension que de expresién. En xeral a sta

capacidade de comprensién é superior a de expresion.

15. Reforzaranse os bos habitos (constancia, puntualidade, coidado...) evitando facer

XUizos a causa de condutas desaxustadas.

16. Non se lles proporcionard axuda naquilo que poidan facer por si mesmos, evitando
a sobreproteccién. E importante tratar o alumnado coa sindrome de Down conforme a
sua idade cronoldxica (non son eternos nenos/as), marcandolle responsabilidades
propias e sen permitir condutas ou acciéns que non se lle permitirian ao resto do

alumnado.

17. Fomentarase a responsabilidade e autonomia no desenvolvemento das tarefas,
utilizando estratexias de autoaprendizaxe que permitan que os alumnos e as alumnas
traballen por si sos na aula, evitando a dependencia excesiva do persoal de apoio ou
dos compafieiros. O persoal docente pode facer de mediador, para achegar os
cofiecementos ao alumno/a, pero sempre buscando que o/a neno/a sexa protagonista

da sua propia aprendizaxe.

18. Ofreceranse situacions educativas de éxito, que posibiliten a mellora do seu
autoconcepto e da sua autoestima no ambito escolar, que fagan que se sinta capaces e
valorados como membros activos do seu grupo pofendo en valor a sua contribucién a

el.

19. Promoveranse as aprendizaxes practicas, utiles, funcionais, aplicables de maneira
inmediata ou préxima na sua vida cotia, que fomenten a sla motivacion e que lles

permitan percibir a sua utilidade.



20. Empregaranse actividades de deseno universal sobre situaciéns da sua vida real,

nas que poida participar activamente e partindo sempre do cofiecido.

21. Xeraranse situacions de aprendizaxe motivadoras para manter a atencion,
procurando buscar actividades proximas aos seus intereses e dentro da sua zona de

desenvolvemento préximo.

22. Pode ser conveniente aplicar programas especificos de autonomia persoal,
habilidades prosociais e educacién emocional, tendo en conta o contexto e dirixidos a

promover a sua independencia.

23. Compre coidar a adquisicion da lectoescritura, priorizando a funcionalidade,
utilizando metodoloxias que apoien a comprensidon e a asociacion da palabra co seu
significado (métodos globais, enfoques contrutivistas, etc.), pois é necesario adaptarse

ao seu estilo e ritmo de aprendizaxe.

24. Introduciranse as TIC (teclados ou calquera outro soporte) cando hai especiais
dificultades na motricidade fina, de maneira que non se free o avance nos contidos a

pesar de non estar adquiridas as habilidades na lectoescritura.

25. Non condicionar o proceso de adquisicion da lectura e a escritura ao
desenvolvemento de destrezas previas, especialmente motrices, pois non todas son

imprescindibles para a adquisicion dunha lectoescritura funcional.

26. Para iniciar a adquisiciéon da lectoescritura, non deberia ser un impedimento a

dificultade no eido da linguaxe e a comunicacién, pois en moitas ocasions, iniciarse

neste proceso, supon unha mellora considerable.



27. No deseiio de actividades contemplaranse os criterios de lectura facil, ofrecer
preguntas con alternativa de resposta, propofier tarefas de relacionar, sinalar,

clasificar...

Orientacions sobre a avaliacion

O proceso de avaliacidon afecta ao alumnado, ao profesorado e a todos os elementos
do sistema educativo, é necesario verificar, de forma continua e sistematica, como se
desenvolven o0s procesos de ensino e aprendizaxe, como contriblen ao
desenvolvemento persoal e profesional do alumnado e do profesorado, como se
axustan ao que cada cal necesita, que melloras ou cambios deben introducirse, etc. E
dicir, a avaliacion ten que servir para comprender como se estan desenvolvendo os
procesos de ensino e de aprendizaxe e para orientalos.

Debera permitirnos valorar aspectos tales como as axudas e os apoios prestados, os
recursos utilizados, a adecuacidon metodoldxica... e todo aquilo que sexa susceptible de
axuste ou mellora, de maneira que non se centre unicamente en resultados finais
acadados polo alumnado, sendn que tefa en conta a valoraciéon dos distintos factores
gue poden incidir neste proceso, dos procesos seguidos e das aprendizaxes e
competencias acadadas, e debe contar cos recursos e co tempo que se necesiten. Nela
estard implicado todo o persoal que atende ao alumnado: profesorado titor,
profesorado de drea ou materia, profesorado especialista, etc., respectando o

establecido na normativa que regula a avaliacion das distintas etapas.

Prestarase especial atencion a avaliacion inicial, que ademais de determinar o nivel de

competencia de cada alumno/a, serd o punto de partida para a elaboracidon dunha



programacion de aula que ten en conta distintos niveis de desempeiio. Para a
realizacion

desta avaliacion inicial terase en conta a informacién recollida nos informes persoais
de etapa ou curso anterior, asi como outra informacién de relevancia recollida nos
expedientes académicos, e a proporcionada polas familias e a recollida por axentes

externos, de ser o caso, que intervefian co alumnado.

Debemos personalizar a avaliacién, adaptandoa as peculiaridades do alumnado e
asegurando a concordancia coa metodoloxia de aprendizaxe. A avaliacidn realizarase
en funcidn dos criterios de avaliacidon e os correspondentes estandares de aprendizaxe.
No caso das areas ou materias obxecto de adaptacidons curriculares, tomara como
referencia os criterios e os estandares fixados nestas, se ben a efectos de titulacion
teranse en conta os criterios xerais establecidos na normativa.

Todo o alumnado debe estar implicado e ser protagonista do seu proceso de
aprendizaxe. No caso de alumnado con mais dificultades é importante anticipar,
planificar e prever, facelos participes do que tefien que facer, con quen, como e para
que, e de cales son os criterios de avaliacién. E dicir, debe servir para informar o

alumnado do seu proceso de aprendizaxe e do que se espera deles.

Procurarase avaliar en positivo, resaltando aquilo que o alumno ou alumna é capaz de
facer ou foi adquirindo, por pequeno que sexa, sen centrarse exclusivamente nas suas
dificultades. A informacidon que se proporcione aos alumnos e as alumnas ou aos seus
pais, nais ou titores legais sobre o seu rendemento escolar ha de incluir, ademais das
cualificacidns, unha valoracién cualitativa, en termos positivos, ben clara do progreso

do alumno ou alumna.



A avaliacién ten como finalidades verificar se se acadaron as aprendizaxes e informar
do proceso seguido. Por iso, os instrumentos de avaliacion deben encamiiarse a
acadar esas duas finalidades; é dicir, os instrumentos de avaliacién han de adaptarse &
realidade de cada un dos alumnos e alumnas, han de ser validos para valorar os logros
e progresos conseguidos nas aprendizaxes, baseandose na perspectiva do desefio
universal de aprendizaxe, coa finalidade de achegar ou facilitar a comunicaciéon e o
acceso a informacion, especialmente no caso de aquel alumnado que ten mais

dificultades.

A inclusidon de practicas de autoavaliacion e coavaliacion como instrumentos de
autocoiecemento, superacion persoal, de axuste do proceso educativo e de valoracion
do produto final conseguido coa aprendizaxe (utilizando ferramentas como: mapas
mentais, organizadores graficos, paneis de autoinstrucidons, dianas de avaliacion,
rabricas, portfolios...), permitira facer participe ao alumnado do proceso de avaliacidn

para o seu propio beneficio.

Seguimento do alumnado

O seguimento das actuacions ou das medidas planificadas e implementadas resulta un
proceso imprescindible para cofiecer a sua utilidade e, ao mesmo tempo, orientar os
posibles axustes ou melloras. Por iso, a proposta educativa para o alumnado con
sindrome de Down debe considerar, xa no seu deseiio, o proceso de seguimento e o

de avaliacion.

Trimestralmente, durante as sesidons de avaliacion, tal e como establece a normativa

vixente, deben valorarse as medidas de atencion a diversidade que esta a recibir o

alumnado coa sindrome de Down, valorando se son axeitadas ou se precisan axustes
ou melloras para o incremento da sua eficacia. O tipo de agrupamentos, a adecuacion
de espazos e tempos, a organizacion de apoios, a idoneidade do material existente, o
nivel de coordinacion entre os diferentes profesionais que traballan con este

alumnado, etc. son aspectos que deben ser considerados neste proceso.

O remate de curso € un momento importante no proceso educativo do alumnado, xa
que da avaliacion final se van derivar implicacions educativas importantes para o
desenvolvemento do alumno ou alumna, polas decisions que se adopten. Por iso,
nesta fase final de seguimento do proceso educativo, que deberia realizarse despois da
sesidon de avaliacion final, deben colaborar todas as persoas que participaron nela.
Desa fase final deben producirse orientacidons para o proximo curso, onde se teran en
conta os aspectos instrutivo e formativo, os posibles recursos, a metodoloxia

conveniente, etc.

A informacion relevante debe quedar recollida nos documentos e na forma en que a
normativa vixente establece. Ademais, ao alumnado que curse a etapa de ESO e non
obtefia o titulo de Graduado en Educacién Secundaria Obrigatoria, proporcionaraselle
a certificacion oficial que dispdn o artigo 24.4 do Decreto 86/2015, do 25 de xufio. E
de especial utilidade que nesta certificacion se inclia a especificacion do nivel de

competencias acadadas polo alumnado.

